Ríomhphost ó Shorcha

An cuimhin leat?
a. Tá na habairtí seo a leanas ar fáil sa ríomhphost thíos a scríobh Sorcha, ach an bhfuil tú in ann na habairtí a chríochnú, sula léann tú an ríomhphost? Bí ag obair leis an duine in aice leat.
1. Go raibh ____________ agat.

2. Tá ________ ____ mo chónaí. 

3. Tá mé ag ____________ tí. 

4. Tá trí _____________ codlata _______.

5. Níl an ____________ ródhaor. 

b. Déan iarracht Gaeilge a chur ar na focail seo a leanas. Bí ag obair leis an duine in aice leat. Déan ó bhéal é. 

Ríomhphost ó Shorcha

Léigh an ríomhphost seo a leanas agus líon na bearnaí. Bain úsáid as an bhfoclóir sa chiorcal atá ag bun an leathanaigh. 

	A Róisín, a chara,
Go raibh maith agat as do ríomhphost. Tá súil agam go bhfuil tú go (1) .............. . 

Tá mé féin an-ghnóthach faoi láthair. Mar atá a fhios agat, tá (2) .................. nua agam, agus tá mé i mo chónaí i gceantar nua. Is (3) ................... beag é ach tá (4) ................... maithe ann. Tá sé cois (5) ................... agus is breá liom an fharraige! Tá bialann dheas (6) ................... ann agus dhá (7) ................... tábhairne agus pictiúrlann bheag. 

Tá mé ag roinnt tí le (8) ................... eile, Ben agus Síle. Is as (9) ................... Ben agus is as Gaillimh Síle. Tá an t-árasán an-deas. Tá trí sheomra codlata ann, cistin, seomra folctha agus seomra suí. Níl seomra (10) ................... ann ach is cuma. Tá sé (11) ................... agus glan agus réitím go maith le Ben agus le Síle. Fosta, níl an (12) ................... ródhaor. Tá an t-ádh orm!

Tá súil agam go dtiocfaidh tú ar cuairt. Cuirfidh mé glaoch ort gan mhoill.

Slán go fóill,

Sorcha.





Ríomhphost ó Shorcha

Foclóir an tsleachta

1. Sa ríomhphost, deir Sorcha go bhfuil sí an-ghnóthach faoi láthair/very busy at present. Déan iarracht Gaeilge a chur ar na frásaí seo a leanas. Smaoinigh siar ar an bpátrún a bhí agat do na focail: daor agus saor.
a. I’m too busy

b. I’m busy

c. I’m busy enough.  

2. Is ainm Gaelach é Sorcha. An féidir leat smaoineamh ar aon ainmneacha Gaelacha eile a thosaíonn le s. Scríobh cúpla ainm síos sa bhosca thíos agus scríobh s leathan nó s caol in aice leis an ainm san áit chuí.
Mar shampla: Seán – s caol.


3. Féach ar an dá abairt seo a leanas
a. Tá mé ag roinnt árasáin.

b. Tá an t-árasán mór. 

a. Is focal firinscneach é árasán. Athraíonn sé sa tuiseal ginideach. Leanann an tuiseal ginideach an frása: ag roinnt. Baintear úsáid as an tuiseal ginideach in áiteanna eile sa Ghaeilge ach foghlaimeoidh tú fúthu níos déanaí sa chúrsa. 
b. Is focal firinscneach é árasán agus tosaíonn sé le guta agus dá bharr, cuirtear t- roimhe.


Tá an focal áras díreach cosúil le árasán. Scríobh an focal 
áras i gceart sna samplaí thíos.

I. ag roinnt (áras) _______________.

II. an (áras) _____________________.

Treoracha don mhúinteoir

Ríomhphost ó Shorcha
 



Léitheoireacht
Le múineadh

Na frásaí agus an foclóir a bhaineann le cúrsaí lóistín.
Moltaí

1. Tabhair cóip den bhileog Ríomhphost ó Shorcha - An cuimhin leat? do gach foghlaimeoir. 
· Roinn an rang i mbeirteanna. Mínigh na treoracha a bhaineann leis an gcéad cheist do na foghlaimeoirí. Léifidh siad na habairtí le bearnaí iontu. Caithfidh siad na bearnaí a líonadh isteach sula léann siad an ríomhphost. Níl aon ní nua ann ach beidh orthu smaoineamh siar ar an méid atá foghlamtha acu. 
· Ceartaigh an ghníomhaíocht nuair a bheidh na foghlaimeoirí réidh. Iarr ar ghrúpaí difriúla a bhfreagraí a léamh amach. 
· Ansin, léigh na treoracha a bhaineann le ceist b. leis na foghlaimeoirí. Tá foclóir as Béarla sa chiorcal agus caithfidh siad Gaeilge a chur ar an bhfoclóir sin le chéile, ó bhéal. 
· Arís, nuair a bheidh an ghníomhaíocht déanta ag na foghlaimeoirí, ceartaigh an ghníomhaíocht trí iarraidh ar na foghlaimeoirí na freagraí a thabhairt duit.

2. Tabhair cóip den bhileog Ríomhphost ó Shorcha do gach duine sa rang. 
· Cuir na foghlaimeoirí ag obair i mbeirteanna. Iarr orthu gach bearna a líonadh leis an bhfocal ceart as an gciorcal atá ag bun na bileoige. 
· Iarr orthu an sliocht a léamh amach os ard le chéile, líne ar líne (léifidh Duine A an chéad líne agus léifidh Duine B an dara líne agus ar aghaidh mar sin). 
· Téigh timpeall an ranga fad is atá siad i mbun na gníomhaíochta. Tabhair cabhair dóibh, más gá. Ceartaigh aon bhotún foghraíochta a thugann tú faoi deara, ag díriú ar na pointí atá múinte go dtí seo. 
· Ceartaigh an ghníomhaíocht. Tabhair abairt d’fhoghlaimeoirí éagsúla le léamh amach. 
· Tá cúpla nath sa ríomhphost nach bhfuil feicthe ag na foghlaimeoirí go dtí seo. Cuir ceist orthu an féidir leo buille faoi thuairim a thabhairt faoin mbrí atá leo. 

3. Tabhair cóip den bhileog Ríomhphost ó Shorcha - Foclóir an tsleachta do gach foghlaimeoir. 
· Mínigh na treoracha a bhaineann le ceist 1 do na foghlaimeoirí. Caithfidh siad na habairtí a aistriú ó Bhéarla go Gaeilge, bunaithe ar an méid a d’fhoghlaim siad faoin dá aidiacht daor agus saor. 
· Ceartaigh an ghníomhaíocht agus déan sampla nó dhó eile ó bhéal, cosúil le beag agus deas, atá ar fáil sa ríomhphost chomh maith. 
· Roinn an rang i mbeirteanna agus lean ar aghaidh le ceist 2.
· Mínigh na treoracha dóibh. Caithfidh siad smaoineamh ar ainmneacha Gaelacha a thosaíonn le s, cosúil le Sorcha. Caithfidh siad iad a scríobh sa bhosca ar an leathanach. Anuas air sin, caithfidh siad s leathan nó s caol a scríobh in aice leis na hainmneacha cuí. 
· Téigh timpeall an ranga fad is atá an rang i mbun na gníomhaíochta, ag tabhairt cabhrach dóibh. Ceartaigh an ghníomhaíocht tar éis cúpla nóiméad, trí iarraidh ar na foghlaimeoirí a samplaí a léamh amach. Iarr ar na grúpaí eile aon ainm atá ag grúpa nach bhfuil acu féin a bhreacadh síos. Ansin, iarr orthu samplaí d’ainmneacha a thosaíonn le s ina dtíortha féin a sholáthar don rang.
· Nuair a bheidh an t-ábhar sin pléite agaibh, lean ar aghaidh le ceist 3. Léigh treoracha na ceiste leis an rang. Is maith an rud é blaiseadh den ghramadach a fháil ag an bpointe seo ach ná téigh ródhomhain sa scéal. Is leor an méid atá i gceist 3. D’fheadfá sampla nó dhó eile a thaispeáint ar nós: amhrán nó arán, ach ná téigh níos faide ná sin ag an bpointe seo. Má thuigeann siad go bhfuil an tuiseal ginideach mar ghné den teanga agus má thuigeann siad go n-athraíonn ainmfhocail i ndiaidh an ailt, is leor sin. 

Moltar na gníomhaíochtaí seo a nascadh leis an ngníomhaíocht Lóistín - An maith leo? sna gníomhaíochtaí An Banc Teanga.
Freagraí

1. maith

2. árasán

3. baile

4. áiseanna

5. farraige

6. Iodálach

7. theach

8. beirt

9. Corcaigh

10. bia

11. ciúin

12. cíos

restaurant		facilities


pub 	two (people)		area 


sharing a house	bathroom sitting room		bye for now





árasán	 baile 		maith áiseanna 	Iodálach 


theach 	beirt 	bia 	farraige ciúin 		cíos 		Corcaigh

